
Datganiad Mynediad Gardd Goedwig Colby 

Manylion Cyswllt 

Gardd Goedwig Colby, Amroth, Arberth, Sir Benfro, SA67 8PP 

Rhif ffôn: 01646 623 110 

Cyfeiriad e-bost: colby@nationaltrust.org.uk 

Gwefan: www.nationaltrust.org.uk/colby-woodland-garden 
 
 
 

Cyflwyniad 

Lleolir Gardd Goedwig Colby ar gyrion dwyreiniol Parc Cenedlaethol Arfordir Penfro, 

filltir o gyrchfan glan môr fechan a thraddodiadol Amroth. Mae’r safle 8.5 acer yn 

cynnwys dôl gaeedig (ardal wastad) sy’n swatio mewn dyffryn coediog (ardal lethrog 

ag ochrau serth) lle ceir llawer o blanhigion Himalaiaidd, anffurfiol. Gellir dod o hyd i’r 

prif ddiddordeb garddwriaethol yng Nghoedwig y Gorllewin. Ceir casgliad helaeth o 

rywogaethau ac amrywogaethau Rhododendron, nifer ohonynt yn hen iawn, a gellir 

olrhain y gwaith plannu i’r 1900au. Mae’r sbesimenau hyn a gyflwynwyd i’r ardd yn 

cyd-fynd yn dda ag arddangosfeydd naturiol o Glychau’r Gog, Blodau’r Gwynt ac 

Eirlysiau. Mae canopi amlhaenog y coed yn cynnig gwahanol lefelau o olau a 

chysgod drwy gydol y flwyddyn. Ar ochr arall y dyffryn, rhywogaethau brodorol a 

welir yn bennaf yng Nghoedwig y Dwyrain, yn cynnwys Cerddinen Wyllt brin a nifer o 

hen Goed Derw hynod hardd. 

Hefyd, ceir gardd furiog, ystafell de, siop lyfrau ail law ac oriel y gall ymwelwyr 

eu mwynhau. Nid yw Porthdy Colby, sef prif annedd yr ystad, ar agor gan fod 

tenantiaid yn byw yno. 

Mae gennym bedwar bwthyn gwyliau ar Ystad Colby (sef Rose Cottage, Cwms 

Cottage, Little Breck a Little Craig y Borion), a gellir dod o hyd iddynt yma 

https://www.nationaltrust.org.uk/holidays. 

Nid oes signal ffôn symudol na wifi ar y safle. Mewn argyfwng, ewch i’r Ystafell De 

neu gofynnwch i unrhyw aelod o staff am help, ac yna gallwn ddefnyddio ein 

llinellau tir. 

Croesewir cŵn cymorth drwy’r ystad ac ym mhob un o’n hadeiladau. Ceir powlen ddŵr y 
tu allan i’r toiledau. Gellir gofyn am ddŵr mewn mannau eraill ar yr eiddo hefyd. Gellir 
gwaredu baw cŵn yn ein bin gwastraff cyffredinol a leolir wrth y glwyd gyferbyn â 
mynedfa’r Wal Furiog (rhwng mis Mawrth a mis Tachwedd, ar adegau eraill ewch â’r 
gwastraff gartref gyda chi). 

Yn achos cŵn nad ydynt yn gŵn cymorth, mae croeso iddynt fynd ar draws y safle 

cyn belled â’u bod ar dennyn byr, ac eithrio’r Wal Furiog a’r Ystafell De. Ond ceir 

byrddau awyr agored y tu allan i’r Ystafell De y gallwch eistedd wrthynt, neu fyrddau 

dan do yn ein hystafell wybodaeth. 

mailto:colby@nationaltrust.org.uk
http://www.nationaltrust.org.uk/colby-woodland-garden
https://www.nationaltrust.org.uk/holidays

Croesewir bwydo ar y fron ym mhob rhan o’n heiddo. 
 

Ar gyfer ymwelwyr na allant deithio ar hyd yr holl safle, ceir fideo yn Ystafell 

Wybodaeth y Bwthyn sy’n olrhain hanes Gardd Goedwig Colby drwy’r tymhorau. 

 
Cyrraedd a Chyfleusterau Parcio 

I gael mapiau a manylion llawn ynglŷn â sut i’n cyrraedd, edrychwch ar yr adran 

how to get here ar ein gwefan. 

Nid oes unrhyw drafnidiaeth gyhoeddus yn arwain yr holl ffordd at yr eiddo. Gorsaf 

Cilgeti yw’r orsaf reilffordd agosaf, ac mae hi oddeutu 2½ milltir (4 cilometr) i ffwrdd. 

Lleolir yr orsaf fysiau agosaf ym mhentref Amroth (taith gerdded o ¾ milltir o Ardd 

Goedwig Colby), lle gellir defnyddio gwasanaeth 351 Dinbych-y-pysgod i Bentywyn, 

sy’n stopio yn Saundersfoot a Chilgeti ymhlith lleoedd eraill. O Amroth, bydd angen 

cerdded ¾ milltir (1.2 cilometr) i Ardd Goedwig Colby ar hyd llwybr troed cyhoeddus. 

Ar yr A477, a hefyd ar ffordd yr arfordir wrth gastell Amroth, ceir cyfres o arwyddion 

brown ‘atyniadau i dwristiaid’ a fydd yn eich cyfeirio at ein heiddo. Cadwch olwg am 

Ardd Goedwig Colby a logo deilen dderwen yr Ymddiriedolaeth Genedlaethol. Mae’r 

ffyrdd yn culhau wrth ichi nesáu at yr eiddo. 

Os oes criw ohonoch yn bwriadu ymweld â ni, a wnewch chi anfon e-bost i’r 

cyfeiriad Colby@nationaltrust.org.uk neu ein ffonio ar 01646 623110 i ofyn am 

ffurflen archebu grŵp a chyfarwyddiadau ynglŷn â maint bysiau. 

Codir tâl am barcio. Gall aelodau’r Ymddiriedolaeth Genedlaethol a deiliaid 

bathodynnau glas barcio am ddim. 

Y Maes Parcio Uchaf 
 

Mae gan y maes parcio uchaf le ar gyfer oddeutu 60 o geir. Mae wedi’i leoli 175m i 

fyny’r rhiw o’r maes parcio isaf lle lleolir y brif fynedfa. 

Y Maes Parcio Isaf 
 

Mae gan y maes parcio isaf le ar gyfer oddeutu 60 o geir. Mae wedi’i leoli rhyw 

100m oddi wrth y brif fynedfa/siop lyfrau ail law. Ceir mannau parcio i’r anabl yn y 

ddau faes parcio; argymhellwn eich bod yn defnyddio’r maes parcio isaf gan fod yna 

lethr serth rhwng y meysydd parcio. Hefyd, ceir llethr serth rhwng y maes parcio isaf 

a’r Siop Lyfrau. Mae gan y ddau faes parcio arwyneb wedi’i wneud o raean bras a 

glaswellt. O’r herwydd, nid yw’r mannau parcio unigol wedi’u marcio. 

Man Gollwng / Casglu Pobl Anabl 
 

Lleolir y man gollwng / casglu ar dir gwastad ger y glwyd wrth ymyl y llwybr troed 

cyhoeddus sydd wedi’i leoli wrth fynedfa’r Wal Furiog. 

Ceir rhesel feiciau wrth fynedfa’r Wal Furiog. 

https://www.nationaltrust.org.uk/cy_gb/gardd-goedwig-colby
mailto:Colby@nationaltrust.org.uk

Gall bysiau ollwng eu teithwyr yn y maes parcio isaf a mynd i barcio wedyn i’r 

maes parcio uchaf. 

 
Toiledau 

Lleolir y toiledau ar y prif lwybr islaw’r Siop Lyfrau Ail Law. Maent ar y llawr gwaelod 

a cheir toiledau i ddynion, toiledau i ferched a thoiled hygyrch. 

Mae’r toiled hygyrch yn 2m x 1.4m o faint. Mae’r llawr yn wastad gydag arwyneb 

teils ac mae’r waliau wedi’u gwneud o gerrig. Ceir rheiliau fertigol a llorweddol o 

boptu’r toiled. Mae’r toiled hygyrch yn trosglwyddo o’r dde a cheir rheilen symudol ar 

yr ochr chwith hefyd. Ceir goleuadau uwchben. Ni cheir Cyfleuster Newid (toiled 

gyda theclyn codi a bwrdd newid i oedolion). 

Ym mhob toiled ceir sychwyr dwylo awtomatig. 
 

Ceir cyfleusterau newid babanod a biniau gwaredu eitemau mislif yn nhoiledau’r 

merched. 

 

Siop Lyfrau Ail Law 

Mae’r ddynesfa at y Siop Lyfrau o gyfeiriad y maes parcio isaf yn mynd i lawr llethr 

serth. Mae arwyneb y llwybr yn solet ac wedi’i orchuddio â haen denau o raean mân. 

Dyma’r brif fynedfa ar gyfer Gardd Goedwig Colby. Mynediad am ddim i bawb. 

Oddi mewn i’r Siop Lyfrau, ceir llawr wedi’i garpedu a waliau pren. Lleolir mynedfa’r 

gerddi i’r chwith o’r Siop Lyfrau. Nid yw’r drws pren a chanddo ffenestri gwydr yn 

agor yn awtomatig; mae’n agor at i mewn hyd at oddeutu 90 gradd. Mae’r drysau’n 

eithaf llydan (79cm pan fo un drws wedi’i agor, 1.5m pan fo’r drysau dwbl wedi’u 

hagor), ac maent yn hawdd eu hagor. Bydd modd i’r staff/gwirfoddolwyr helpu i agor 

drysau pe bai angen. Mae’r tir sy’n arwain i mewn i’r adeilad yn wastad. 

Caiff yr ardal ei goleuo gan ddau fwlb fflwroleuol mawr, a hefyd gan lawer o olau 

naturiol gan fod ffenestri i’w cael ar dair ochr o’r adeilad. Nid oes cadeiriau i’w cael, 

ond bydd modd i’r staff nôl rhai pe bai angen. 

Mae gennym un gadair olwyn y gellir ei gwthio. Gellir ei benthyg yn rhad ac am ddim 

o’r Siop Lyfrau. Fe’ch cynghorir i drefnu hyn ymlaen llaw. 
 

 

Cyfleusterau ar gyfer ymwelwyr dall neu ymwelwyr â nam ar eu golwg 
 

Sain, print mawr a Braille 

 
Mae Cyflwyniad i Ardd Goedwig Colby ar gael i’w ddarllen yn rhad ac am ddim 
mewn Braille a phrint mawr. A wnewch chi wneud cais amdano cyn eich 
ymweliad. 

 
 



 
 

Tudalen 4 o 7 

 

 

 
Profiad synhwyraidd 
 
Anogwn ein hymwelwyr i gyffwrdd, teimlo ac arogli’r planhigion yn yr ardd (ond 
byddwch yn ofalus gyda sbesimenau bregus!). 
 

 

 Cyfleusterau ar gyfer ymwelwyr byddar neu ymwelwyr 

â nam ar eu clyw 

Dolenni Sain 

Mae dolen sain i’w chael wrth y cownter yn yr Ystafell De a’r Siop Lyfrau. 
 

 Cyfleusterau ar gyfer ymwelwyr ar y sbectrwm awtistig 

Croesawn ymwelwyr ag awtistiaeth i Ardd Goedwig Colby. Os ydych chi, neu rywun 
yn eich criw, ar y Sbectrwm Awtistig, ac os hoffech drafod eich ymweliad ymlaen 
llaw, ffoniwch ni ar 01646 623110 neu anfonwch e-bost i’r cyfeiriad 
colby@nationaltrust.org.uk. 

 

Deallwn y gall sefyll mewn ciw, peiriannau swnllyd a mannau prysur fod yn heriol, a 
bydd ein tîm wrth law i helpu i leihau unrhyw broblemau gyda’ch ymweliad. Cofiwch 
gysylltu ymlaen llaw i drafod eich ymweliad fel y gallwn eich helpu i osgoi ein 
cyfnodau prysuraf. 

 
Ffoniwch Sam neu Penny ar 01834 814 163 i weld a oes modd i Ystafell De’r 
Bwthyn eich helpu i ragarchebu lluniaeth, neu i ofyn am y posibilrwydd o wneud 
picnic/pecyn cinio ar eich cyfer. 

 
Rydym yn annog ymwelwyr ag awtistiaeth i gymryd rhan mewn teithiau a 
gweithgareddau ac rydym wedi ymrwymo i sicrhau y bydd modd i bawb fwynhau 
popeth sydd gan Ardd Goedwig Colby i’w gynnig. 
 
Mae’r llwybr o’r Siop Lyfrau i lawr at y prif lwybr yn cynnwys deg o risiau gyda 

chanllaw bob ochr, neu gellir mynd i lawr llethr eithaf serth. 

 

Ystafell De’r Bwthyn 
 

Mae’r Ystafell De 80 metr o’r Ganolfan Ymwelwyr a 100 metr o’r mannau parcio 

hygyrch yn ein maes parcio isaf. 

 

Mae’r llwybrau y tu allan i’r Ystafell De ag arwyneb graean. Mae tri gris yn arwain i 

lawr at brif fynedfa’r Ystafell De, a cheir canllaw. Mae drws y fynedfa yn 1m o led ac 

mae’n agor at i mewn. Ceir mynedfa ar lefel arall trwy ystafell wybodaeth y Bwthyn. 

mailto:colby@nationaltrust.org.uk

Rhaid mynd trwy ddau ddrws os ydych am ddefnyddio’r fynedfa hon; mae’r ddau yn 

1m o led ac maent yn agor at i mewn. Os bydd drysau’r mynedfeydd wedi cau, bydd 

y staff a’r gwirfoddolwyr yn fwy na pharod i’ch cynorthwyo i’w hagor pe bai angen. Ar 

ôl mynd i mewn i’r Ystafell De, ceir tri gris sy’n arwain i fyny at yr ardal fwyta dan do. 

Ceir mynediad gwastad i mewn i ystafell wybodaeth y Bwthyn, ac yn y fan honno 

ceir rhywfaint o fannau eistedd. 

 

Ceir mannau eistedd ar gyfer oddeutu 60 o bobl y tu allan i fynedfa’r Ystafell De. 

Oddi mewn i’r Ystafell De a’r Ystafell Wybodaeth ceir mannau eistedd ar gyfer 

oddeutu 45 o bobl. Mae’r byrddau 2m oddi wrth ei gilydd (yn unol â rheoliadau 

Covid), a cheir cadeiriau cefnsyth heb freichiau. 

 

Mae’r cownter yn 980mm o uchder. Bydd modd i’r staff gynorthwyo’r ymwelwyr fel 

bo’r angen. Os caiff yr ymwelwyr anawsterau wrth giwio, bydd modd iddynt 

eistedd ac yna bydd y staff yn eu cynorthwyo. 

 

Caiff Ystafell De’r Bwthyn ei rhedeg gan gonsesiwn yn hytrach na chan yr 

Ymddiriedolaeth Genedlaethol. Bydd gweithwyr yr Ystafell De yn gwneud eu gorau i 

ddarparu ar gyfer unrhyw anghenion deietegol. Pan fo modd, caiff rhywfaint o’r 

bwyd ei brynu’n lleol. Mae opsiynau heb glwten, opsiynau heb gynnyrch llaeth ac 

opsiynau figan/llysieuol ar gael. 

 

Caiff y fwydlen ei harddangos ar daflenni A4 dwyochrog laminedig, a bydd y staff 

yn fwy na pharod i fynd trwy’r opsiynau gyda chi. 

 

Caiff yr ardal ei goleuo gan oleuadau yn y nenfwd a lampau bwrdd. Dim ond y 

staff sydd â’r hawl i fynd i’r gegin, ond ceir dau fwlb fflwroleuol yno ac mae’r gegin 

i’w gweld yn rhannol o’r Ystafell De. Sbotoleuadau a geir yn ystafell wybodaeth y 

Bwthyn. 

 

Dim ond cwpanau a mygiau ag un glust sydd ar gael. Hefyd, ceir cwpanau coffi 
tecawê heb glustiau. Mae gwellt yfed papur ar gael. 
 

Yr Ardd 

Cynigir map croeso i bawb sy’n ymweld â’r gerddi. 
 

Sylwer: mae gan y llwybrau arwyneb cymysg a cheir sawl llethr serth a rhai grisiau. 

Mae’r ddôl blodau gwyllt ar dir gweddol wastad, ond mae Coedwig y Dwyrain, 

Coedwig y Gorllewin a’r Ardd Furiog i gyd ar lethrau ag ochrau serth. Mae ambell 

lwybr yn gul ac anwastad oherwydd gwreiddiau coed ac afonigau. Gall y mannau 

palmantog fod yn llithrig iawn pan fônt yn wlyb. Er bod canllawiau i’w cael yma ac 

acw, nid ydynt i’w cael wrth y rhan fwyaf o risiau. Rydym wedi cael gwared â grisiau 

ar y safle pan fo modd; ond oherwydd natur y safle (wedi’i leoli mewn dyffryn), 

mae’n amhosibl cael gwared â’r holl risiau. 

Mae’r Ardd Furiog wedi’i hadeiladu ar lethr a gellir cael mynediad ati o’r rhan isaf i 

fyny chwe gris o ardal y prif gyfleusterau ac yn union gyferbyn â’r Ystafell De. Ceir 

canllaw ar ochr dde’r grisiau (wrth fynd i fyny). Fodd bynnag, ceir mynedfa wastad 

trwy glwydi wrth ymyl y rhan uchaf ac mae’r rhain yn arwain at lwybr gwastad a 

rhywfaint o lethr neu lwybrau â grisiau. Mae tri gris yn arwain i fyny at y Gasibo yn yr 

Ardd Furiog ac ni cheir canllaw ar y naill ochr na’r llall. 

Ni cheir clwydi ar y llwybrau oddi mewn o Ardd Goedwig Colby. 

Mae rhai planhigion yn rhaeadru ar y llwybrau neu’n hongian yn 

isel uwch eich pen. 

Ceir mannau eistedd o amgylch y gerddi er mwyn cynnig lle ichi orffwyso. Lleolir 

meinciau mewn mannau sy’n cynnig golygfeydd da oddi mewn i’r ardd furiog a’r ddôl 

blodau gwyllt, a hefyd ar hyd sawl llwybr yng Nghoedwig y Gorllewin. 

Mae nodweddion dŵr i’w cael drwy’r ardd, yn cynnwys cornant yn yr Ardd Furiog, 

nant a cherrig sarn yn y Ddôl Blodau Gwyllt, a rhaeadrau yng Nghoedwig y 

Gorllewin. 

Er mwyn mynd i’r Oriel, rhaid mynd i fyny rhes o risiau allanol a leolir ar yr un ochr 

â’r Ystafell De. Mae’r grisiau hyn wedi’u gwneud o gerrig; mae pob gris yn uchel 

iawn a cheir cyfanswm o ddeg. Ar ôl ichi fynd i mewn i’r oriel, mae’r llawr yn wastad 

ac wedi’i garpedu, a cheir waliau cerrig. 

Sylwer: ceir Datganiad Mynediad ar wahân ar gyfer y llwybrau a leolir ar Ystad 

ehangach Colby. 

 
Pellter Cerdded 

Rhwng y Mannau Parcio Hygyrch a’r Siop Lyfrau Ail Law 100 metr 

Rhwng y Siop Lyfrau Ail Law a’r Ystafell De  80 metr 

Rhwng yr Ystafell De a’r Toiled Hygyrch 30 metr 

Rhwng y Siop Lyfrau Ail Law a’r Man Gollwng/Casglu 100 metr 

 
Manylion cyswllt a rhagor o wybodaeth 

Rhif ffôn: 01646 623 110 
 

Cyfeiriad e-bost: colby@nationaltrust.org.uk. 
 

Dyddiad Ionawr 2022 

 

mailto:colby@nationaltrust.org.uk

